
Filzerhof 1324: an ausstell

as de gschicht van insern heft

De ausstel ist kemmen ingabichen en sonsta as de 21 van doi mu’net en sitz van Bersntoler Kulturinstitut

ilzerhof 1324, la lunga
eredita dei masi
mocheni. La mostra,
organizzata in occasione
dei vent'anni di apertura della
sede museale “Filzerhof”, ¢ stata
inaugurata sabato 21 aprile e
rimarra aperta al pubblico fino
alla fine di ottobre.
S ist an sunta gaben sell to. Ont
vour en Filzer hot men nia
souvle lait olla zomm tsechen
gaben. Ober s¢ll sunta ist an
bichtegen to gaben, de hom
inngabichen der museum va de
bersntoler gamoa’schoft: “Der
Filzerhot™. Der Filzerhof ist
gaben der earste sitz van sell as
ist dora kemmen der “Bersntoler
Museum” ont s ist fursche der
sitz as derstellt pesser s lem en
Bersntol. Der Filzerhof zoak en
de pasuacher abia as ist gaben s
lem va de familie van Tol doin
jor. Der museum gip en de lait de
meglechket za verstea’ s lem en
an hoft: s haus, der stoll, de
teitsch, de bisn, de acker ont de
balder. Der Filzer ist an paispil
van an oazegen hoft ont being en
sell ist er bolten bichte.
Der hoff ist kemmen kaft van
Kulturinstitut Bersntol Lusern en

1992, as er hot ausgarichtet abia
as er ist gaben doin jor. De hom
bider gamocht der schintldoch,
de stoll ont de selder ont er ist
nou nét gonz garift.

Ont en sunta as de 19 van
heibeger 1998 ist er kemmen
inngabichen. Der museum ist
offet en summer, van moi pis en
schanmikeal ont de viarer sai’
runt braf za derklorn en de lait
der museum.

Ver za vaiern de 20 jor van doi
museum ist kemmen organisiart
en sitz van Bersntoler
Kulturinstitut de ausstell
Filzerhof 1324, de oltn heff van
Bersntol” as ist kemmen
inngabichen en sonsta as de 21
van doi mu’net. De ausstell ist
zommstellt kemmen va Claudia
Marchesoni, Tatiana Andreatta
ont Leo Toller as sai’ guat gaben
za vinnen benn as vonk u’ de
gschicht van Filzer: 1324.

S Bersntoler Kulturinstitut hot
enviretrong mearer
untersuachen afn doi tema ont
sai‘ kemmen pfuntn dokument
as gem ens de meglechket za
kennen pesser de gschicht van
doi hoft ont van heff van inser
tol van XIII-XIV jorhundert pis

De ausstell ist organisiart kemmen va
Claudia Marchesoni, Tatiana Andreatta ont

Leo Toller as sai’ guat gaben za vinnen s

earst jor van Filzer: 1324

hait. Finz en XIX jorhundert der hoff ist
gaben s zentrum van lem van lait van
Tol ont van hearn as hom en ausgem.
Nou haizegento konn ber sechen en
inser Tol zoachen va de soi schea’
gschicht.

Sist en 1324 as der hear van Burg va
Persn hot gem pet an “investitura” en
Endrigo... edificare et construere et
terram dicti mansi fertilem reducere ...
En ondra dokumentn vinnt men der
hof pet en nu'm Freidankhoft ont dora,
en de leistn jorhundertn, pet en num
Filzerhof.

De ausstell en sitz van Bersntoler
Kulturinstitut en Palai en Bersntol ist
offet oll to pis en schanmikeal.

Oa’n van zoachen va de gschicht van
inser tol ist de sproch. Ont va iaz
envire, a toal va de austell van Filzer
bart prope kloffen van doi tema as ist
olbe asou bichte gaben ver de isner
gamoaschoft, as hot sa gaholtn kennt
ont as hot en bert gem. De doi ausstell
kan Filzer bart gem en depasuacher de
meglechket za kennen de sproch, de
toponomastik, de grammatik ont za
lisnen kurza gschichtn en
bersntolerisch. S ist gabiss eppes naies
za vinnen en an museum ober s ist
eppes bichteges bavai de inser sproch
asou interessant ont lebet ist.

Lorenza Groft

